
ZAMONAVIY DUNYODA YOSHLARNING MA’NAVIY-RUHIY BARQARORLIGINI
SHAKLLANTIRISHNING FALSAFIY MASALALARI

Muxtorova Tutixon
Toshkent davlat texnika universiteti
“Falsafa va milliy g'oya” kafedrasi dotsenti

Annotatsiya. XXI asrda globallashuv jarayonlari va raqamli texnologiyalarning tez rivojlanishi insoniyat
hayotining barcha sohalariga keng ta’sir ko‘rsatmoqda. Shu bilan birga, yosh avlod ongiga turli ekstremistik,
radikal va zararli g‘oyalar kirib borishi xavfi ortmoqda. Mazkur maqolada yoshlarning mafkuraviy immunitetini
shakllantirish zarurati, uning ijtimoiy, falsafiy va psixologik asoslari tahlil gilinadi. Asosiy e’tibor “ommaviy
madaniyat”’ning zararli ogimlari, diniy mutaassiblik, vandalizm va axborot xurujlari kabi xavf omillarining yoshlar
dunyoqarashiga ta’siriga qaratilgan. O‘zbekiston tajribasi, jumladan milliy madaniyatni rivojlantirish, kitobxonlik
marafonlari, teatr va musiqa festivallari, yosh ijodkorlar ko‘rik-tanlovlari orqali mafkuraviy immunitetni
mustahkamlashning samarali mexanizmlari misol sifatida keltiriladi. Maqola shuningdek diniy qadriyatlarning asl
mohiyatini yoshlar ongiga yetkazish, tanqidiy-estetik fikrlashni rivojlantirish va jamiyatda barqaror
dunyoqarashni shakllantirishning ahamiyatini yoritadi.

Kalit so‘zlar: globallashuv, mafkuraviy immunitet, yoshlar tarbiyasi, ommaviy madaniyat, diniy mutaassiblik,
vandalizm, axborot xurujlari, milliy madaniyat, tanqidiy tafakkur, Ozbekiston tajribasi.

Kirish. XXI asr insoniyat tarixida globallashuv jarayonlarining eng shiddatli bosqichiga
to‘g'ri keldi. Bugungi kunda inson faoliyatining deyarli barcha jabhalarini raqamli
texnologiyalar, internet va sun’ly intellekt asosida shakllanayotgan yangi kommunikatsiya
vositalarisiz tasavvur qilib bo‘lmaydi. Axborot oqimlari cheksiz tezlikda dunyo bo‘ylab
targalmoqda, g‘oyalar, qadriyatlar va madaniy ko‘rinishlar bir hududdan boshqasiga

soniyalarda yetib bormoqgda. Bu esa 0‘z-o‘zidan ijtimoiy hayotda ulkan o‘zgarishlarni yuzaga
keltirmoqda. Bir qarashda, bunday jarayon insoniyat uchun mislsiz imkoniyatlar eshigini
ochayotgandek tuyuladi. Chunki global axborot makoni ilm-fan, ta’lim, madaniyat va
igtisodiyotda yangiliklarni tez sur’atlarda ommalashtirish, xalglar o‘rtasida hamkorlikni
kengaytirish, insoniyat taraqqiyotini jadallashtirish imkonini bermoqda[1].

Ammo ushbu jarayonning ikkinchi, salbiy tomoni ham mavjud bo‘lib, aynan shu jihat
jamiyat taraqqiyoti uchun xavfli oqibatlar keltirib chiqarishi mumkin. Mafkuraviy bo‘shligdan
foydalanayotgan turli ekstremistik ogimlar, radikal kuchlar va zararli mafkuraviy markazlar
yoshlar ongiga oz g'oyalarini singdirishga intilmoqda. Ularning maqgsadi - yoshlarning
dunyoqarashini o‘zgartirish, milliy qadriyatlardan uzoqlashtirish, ularni begona maqsadlarga
xizmat qildirishdir. Mafkuraviy bo‘shligning eng katta xavfi shundaki, u jamiyatning eng faol va
ijjodkor qatlami - yoshlarni o‘z ta’siriga tezda tortadi. Chunki aynan yosh avlod shaxsiy e’tiqodi,
dunyogqarashi, hayotiy pozitsiyasi va ijtimoiy qarashlarini shakllantirish bosqichida bo‘ladi. Shu
sababli ular turli tashqi ta’sirlarga ochiq va ta’sirchan bo‘lishadi. Bu holat natijasida yoshlarning
dunyoqarashida muvozanat buzilishi, milliy o‘zlikdan wuzoqlashishi, tarixiy merosga
befarqglashuvi va begona g‘oyalarga ko‘r-ko‘rona ergashib qolishi xavfi yuzaga keladi.

Adabiyotlar tahlili va metodologiya. Globallashuv jarayonlarining juda jadal holatda
ilgarilashi yoshlarning ongida mustahkam mafkuraviy immunitet shakllantirish zaruratini
yuzaga keltiradi. Mafkuraviy immunitet - bu shaxsning ruhiy va ma’naviy mustahkamligi, uning
turli zararli ogimlar va yot mafkuralar ta’siriga tushib qolmaslik qobiliyatidir. [jtimoiy-falsafiy
nuqtai nazardan garalganda, mafkuraviy immunitet insonning mustaqil va tanqidiy tafakkur
qilish qobiliyatiga, milliy qadriyatlarga sodiqligiga, universal insoniy me’yorlarni anglash va
ularga amal qilishga asoslangan barqaror dunyoqarashini anglatadi[2].

Mafkuraviy immunitetning ahamiyatini oshiruvchi omillardan biri shundaki, zamonaviy
globallashuv sharoitida yoshlarning ongiga bir vaqtning o‘zida turlicha, ko‘pincha garama-
qarshi g'oyalar ta’sir gilmoqda. Masalan, diniy qadriyatlarni noto‘g'ri talqin etishga asoslangan
aqidaparastlik va mutaassiblik oqimlari diniy erkinlik va bag‘rikenglik tamoyillariga zid
ravishda radikal garashlarni yoymoqda. “Ommaviy madaniyat’ning ayrim ko‘rinishlari esa
yoshlar ongida iste’'molchilik, individualizm, ma’naviy befarqlik va yengil-yelpi hayot tarzini
targib qilmoqda. Bundan tashqgari, vandalizm, giyohvandlik, kiberjinoyatchilik, axborot
makonidagi manipulyativ ta’sirlar ham yoshlar dunyoqarashi va ruhiy-ma’naviy barkamolligini
izdan chigaruvchi xavf omillari sifatida namoyon bo‘lmoqda. Shu bois bugungi kunda
yoshlarning mafkuraviy immunitetini shakllantirish masalasi nafaqat pedagogik va tarbiyaviy,
balki ijtimoiy-falsafiy, madaniy va siyosiy jihatdan ham dolzarb vazifalardan biri
hisoblanadi[3]. Chunki mafkuraviy immunitet yoshlarni yot va zararli g‘oyalarga garshi
barqaror turishga, milliy qadriyatlar va ma’naviy merosni ongli ravishda anglashga, ijtimoiy
jarayonlarda faol va mas’uliyatli ishtirok etishga undaydi. Natijada, jamiyatning barqaror
taraqqiyoti uchun zarur bo‘lgan soglom dunyoqarash va mustaqil fikrlashga ega avlod
shakllanadi. Shunday qilib, yoshlarning mafkuraviy immunitetini mustahkamlash dolzarb
masala sifatida alohida tahlilni talab etadi. Bu jarayonda diniy aqidaparastlik va mutaassiblik,
“ommaviy madaniyat” tahdidi, vandalizm, giyohvandlik, axborot xurujlari kabi illatlarning
mohiyatini ochib berish hamda ularning oldini olishning falsafiy va amaliy asoslarini ishlab
chigish muhim ilmiy va amaliy vazifadir. Zero, din insoniyat tarixida eng ulug’ ma'naviy va
ma’rifiy kuchlardan biri sifatida shakllanib, odamlarni ezgulik, poklik, mehr-oqibat, totuvlik va

adolat sari yetaklab kelgan bo‘lsa-da, uni noto‘g'ri talgin qilish yoki agidaparastlik ruhida
targ‘ib etish jamiyat barqarorligiga xavf tug‘dirishi mumkin. Shu bois, diniy qadriyatlarning asl
mohiyatini yoshlar ongiga to‘g'ri singdirish ularni yot g‘oyalardan asrashning eng samarali
yo‘llaridan biri hisoblanadi.

Qur’oni karim va Hadisi shariflarda insonni ilm olishga, adolatli bo‘lishga, halollikka,
saxovatga, bir-birini hurmat qilishga, jamiyatda tinchlikni mustahkamlashga undovchi o‘gitlar
ko‘plab uchraydi. Masalan, Payg‘ambarimiz Muhammad (s.a.v.)ning “Ilm olish har bir
musulmon erkak va ayol uchun farzdir” degan hadisi islomda ilmga bo‘lgan yuksak e’tiborni
ko‘rsatadi. Shuningdek, Qur'onda “Din haqida majburlash yo‘q” (“Baqara” surasi, 256-oyat)
degan oyat mavjud bo‘lib, u inson erkinligi va bag‘rikenglik g‘oyasini ilgari suradi. Demak, asl
diniy gadriyatlar insonni ma’naviy barkamollikka chorlaydi, ularni ezgu g‘oyalarga yo‘naltiradi
va jamiyatda tinchlik va totuvlikni ta’'minlaydi[4].

Biroq tarixiy tajriba shuni ko‘rsatadiki, diniy agidaparastlik va mutaassiblik asl diniy
qadriyatlarning buzib talqin qilinishi natijasida yuzaga keladi. Aqidaparastlik diniy agidalarni
tor doirada, biryoqlama tushunish va uni mutlaqlashtirish orqali namoyon bo‘ladi. Mutaassiblik
esa diniy aqidalarni boshqacha fikrlaydiganlarga nisbatan nafrat, agressiya va zo‘ravonlik
vositasiga aylantiradi. Bu hodisalar diniy mohiyatni emas, balki ularning soxta talqinini aks
ettiradi. Tarixda buni ko‘rsatib beruvchi ko‘plab misollar mavjud. Masalan, o‘rta asrlarda
Yevropada inkvizitsiya sudlari diniy aqidalarni noto‘g'ri talqin qilib, ilm-fan rivojiga to‘sqinlik
qildi, minglab begunoh olim va ziyolilar qatl etildi. Sharq mamlakatlarida esa mazhabiy
urushlar va firqachilik oqibatida ko‘plab musulmon xalqglar o‘zaro nizolarga duch keldi. Aslida
esa bu mojarolar din mohiyatidan emas, balki uni noto‘g'ri tushunish, siyosiy manfaatlarga
xizmat qildirish oqibatida yuzaga kelgan.

Bugungi kunda ham diniy mutaassiblik global tahdid sifatida namoyon bo‘lmoqda. Turli
ekstremistik oqimlar yoshlarni diniy shiorlar ortiga yashirinib, oz ta’siriga tortishga
urinmoqda. Ular internet va ijtimoiy tarmoqlar orqali diniy matnlarni buzib talqin qiladi,
yoshlarni “jannat va’da qiluvchi” radikal harakatlarga jalb etishga intiladi[5]. Misol uchun,
ayrim terroristik tashkilotlar diniy ramzlar va shiorlardan foydalanib, aslida siyosiy va
geosiyosiy maqgsadlarni ko‘zlaydi. Bu jarayonning eng xavfli tomoni shundaki, diniy bilimlari
yuzaki bo‘lgan yoshlar bunday da'vatlarga tezda aldanib qolishlari mumkin. Natijada ular o‘z
oilasidan, jamiyatdan ajralib, radikal ogimlarning quroliga aylanadi. Bu esa nafaqat ularning
shaxsiy hayotini izdan chiqaradi, balki butun jamiyat xavfsizligini jiddiy xavf ostiga qo‘yadi.
Shuni alohida ta’kidlash kerakki, dinning asl mohiyatini anglash - bu diniy matnlarni chuqur va
kontekstual o‘rganishni, tarixiy va falsafiy tafsirlarni bilishni, diniy aqidalarni insonparvarlik,
bag'rikenglik va adolat tamoyillari asosida talqin qilishni anglatadi. Masalan, Imom Buxoriy,
Imom Termiziy, Imom Moturidiy kabi allomalar diniy manbalarni chuqur ilmiy tahlil qilib,
ularni insoniyatni tinchlik va totuvlikka chorlaydigan yo‘nalishda talqin qilganlar. Ulug’
mutafakkir Abu Nasr Forobiy esa din va falsafani uyg'unlashtirishga intilib, jamiyatning
ma’'naviy asoslarini ilm, axloq va adolat tamoyillari bilan bog‘lab sharhlagan. Qiyosiy tahlil
shuni ko‘rsatadiki, diniy mutaassiblikning ildizi ko‘pincha bilim yetishmasligiga borib taqaladi.
Masalan, rivojlangan demokratik jamiyatlarda aholining diniy savodxonligi yuqori bo‘lsa, diniy
mutaassiblik va ekstremistik oqgimlarning ta’siri ancha past bo‘ladi. Aksincha, iqtisodiy
nochorlik, ishsizlik, ma’naviy bo‘shliq hukm surayotgan hududlarda esa yoshlar bunday

ogimlarga tezda qo‘shilib ketadi. Bu esa diniy mutaassiblikni nafagat ma’naviy, balki ijtimoiy-
iqtisodiy muammo sifatida ham baholash lozimligini ko‘rsatadi.

Shunday qilib, diniy mutaassiblikka qarshi kurashning asosiy yo‘li - yoshlarni haqiqiy
diniy qadriyatlarning insonparvarlik mohiyatidan boxabar qilish, ularni chuqur diniy va
dunyoviy bilimlar bilan qurollantirish, tanqidiy tafakkurni rivojlantirish va milliy-diniy
merosni to‘gri anglash madaniyatini shakllantirishdir. Shuningdek, jamiyatda ijtimoiy adolat,
ma'naviy muhit va iqtisodiy barqarorlikni ta’'minlash ham radikalizm ildizlarini quritishda
muhim ahamiyatga ega. Din asl mohiyatida insonni ezgulik, adolat va totuvlik sari yetaklasa-da,
uning noto‘g‘ri talqini ijtimoiy beqarorlik va zo‘ravonlikka olib kelishi mumkin. Demak, yoshlar
ongida mafkuraviy immunitet shakllantirishda dinning asl insonparvarlik mohiyatini chuqur
anglatish zamonaviy jamiyatning eng muhim vazifalaridan biridir.

Muhokama. Bugungi globallashuv davrida axborot oqimlari keskin tezlashib, inson
ongiga turli xil madaniy mahsulotlar tobora chuqurroq kirib bormoqda. Shunday sharoitda
yoshlar ongiga kuchli ta’sir ko‘rsatayotgan eng xavfli illatlardan biri bu - “ommaviy
madaniyat”dir. Aslida, madaniyat insoniyat tafakkuri va ijodiy salohiyatining mahsuli bo‘lib,
asrlar davomida shakllangan estetik, ma’naviy va ijtimoiy qadriyatlarni o‘zida mujassam etadi.
U millatning ozligini, ruhiy giyofasini va ijtimoiy ongini belgilovchi muhim omil hisoblanadi.
Ammo “ommaviy madaniyat” fenomeni bu tushunchaning asl mohiyatidan keskin farq qiladi.
Ommaviy madaniyat, avvalo, tijorat manfaatlariga asoslangan bo‘lib, keng ommaning qisqa
muddatli zavq olish ehtiyojini qondirishni maqgsad qiladi. Shu bois u inson tafakkurini
yuksaltirish, axloqiy barkamollikka yetaklash emas, balki ko‘proq iste’'molchilik, ko‘ngilochar
va hayotdan fagat tezkor huzur olish kabi illatlarga undaydi. Bu madaniyat turida inson shaxs
sifatida emas, balki “iste’'molchi” sifatida ko‘riladi. Shu jihatdan, ommaviy madaniyat aslida
“iste’'mol jamiyati”ning mafkuraviy poydevoriga aylanib bormoqda. G‘arb faylasuflari T. Adorno
va M. Horkxaymer “Madaniyat industriyasi” konsepsiyasida ommaviy madaniyatni chuqur
tahlil qilib, uni insonlarni ongli ravishda boshqarish vositasi sifatida izohlaydilar. Ularning
fikricha, ommaviy madaniyat jamiyatni mustaqil fikrlashdan mahrum qiladi, odamlarni passiv
va manipulyatsiyaga ochiq holatga keltiradi. Bu hodisa, aslida, zamonaviy “ruhiy
mustamlakachilik”ning bir ko‘rinishidir: insonlar o‘zlari sezmagan holda reklama, shou-biznes,
shou-programmalar va virtual o'yinlar orqali shakllantirilayotgan qadriyatlarga
bo‘ysunadilar[6].

Psixologik nuqtai nazardan garaganda ham, ommaviy madaniyat yoshlarning tabiiy
qizigishlari va ehtiroslarini o‘ziga tortib, ularni yuzaki va tezkor zavqlanishga o‘rgatadi.
Masalan, bugungi yoshlar orasida mashhurlikka erishishning asosiy mezoni sifatida bilim,
ma’naviyat yoki ijtimoiy faoliyat emas, balki “layklar” soni, “trendlarga chiqish” yoki qisqa
videolarda mashhurlikka erishish omil bo‘lib qolmoqda. Natijada, “ma’naviy yetuklik” emas,
balki “virtual mashhurlik” qadriyat sifatida shakllanmoqda. Bu esa yoshlarning ongini
bo‘shatadi, ularda chuqur fikrlash va intellektual rivojlanish jarayonini izdan chiqaradi. Tarixiy
qgiyosiy tahlil shuni ko‘rsatadiki, madaniyatning bu ko‘rinishi fagat bugungi davrga xos emas.
Masalan, qadimgi Rim imperiyasida ham xalgning siyosiy hayotga aralashuvini cheklash uchun
“panem et circenses” - “non va tomosha” siyosati qo‘llanilgan. Tomosha va o'yinlar orqali
xalgning diqqatini chalg'itish, ularni muhim ijtimoiy masalalardan uzogqlashtirish qadimdan
hukmron kuchlar qo‘llagan usullardan biri bo‘lgan. Zamonaviy ommaviy madaniyat ham, aslida,

mazmunan shunga yaqin mexanizm bo‘lib, yoshlarni jamiyat hayotidan emas, balki fagat
ermakdan iborat yashash tarziga undaydi.

Ommaviy madaniyatning zararli ta’sirini hayotiy misollar orqali ham ko‘rish mumkin.
Masalan, ayrim yoshlar mashhur san’atkor yoki blogerlar ta’sirida ularga taqlid qilib, oz
hayotiy magsadlarini unutib qo‘yadi. Ularning ongida ilm, mehnat, sabr-togat emas, balki “tez
boyish”, “tez mashhurlikka erishish” kabi qisqa muddatli va zararli illyuziyalar shakllanadi.
Natijada, yoshlarning mehnatsevarlik, vatanparvarlik va bilimga chanqoqlik kabi qadriyatlari
so‘nib boradi. Ommaviy madaniyatning yana bir xavfli jihati - u milliy o‘zlikni zaiflashtirishidir.
Milliy adabiyot, teatr, musiga va an’anaviy san’at namunalari ko‘plab yoshlar uchun ikkinchi
darajali bo‘lib qolmoqda. Masalan, ayrim yoshlar milliy maqom san’atidan ko‘ra, xorijiy estrada
qo‘shiglariga qiziqadi, xalq ertaklari o‘rniga zo‘ravonlik va sehr-jodu bilan to‘la kompyuter
o‘yinlarini afzal ko‘radi. Bu jarayon asta-sekin milliy identitetning yemirilishiga olib kelishi
mumkin. Shu sababli, yoshlarni ommaviy madaniyatning salbiy oqibatlaridan himoya qilish -
nafagat madaniy, balki ijtimoiy-falsafiy vazifa hamdir. Bu borada bir tomondan milliy
madaniyatni rivojlantirish, ikkinchi tomondan esa yoshlarning estetik didini tarbiyalash zarur.
San’atning haqiqiy durdonalari bilan yoshlarni tanishtirish, kitobxonlikni targib qilish, milliy
musiqga va teatrni keng ommalashtirish, yosh ijodkorlarni qo‘llab-quvvatlash ana shu tahdidga
garshi samarali immunitet bo‘la oladi[8].

Natijalar. O‘zbekiston tajribasida bu yo‘nalishda gator amaliy ishlanmalar mavjud.
Xususan, kitobxonlik marafonlari, milliy kuy-qo‘shiglar festivallari, teatr haftaliklari, yosh
ijjodkorlar ko‘rik-tanlovlari yoshlarni nafagat ommaviy madaniyatning zararli oqimlaridan
himoya qiladi, balki ularda ijodkorlik, mustaqil fikrlash va milliy g'ururni ham yuksaltiradi.
Xulosa qilib aytganda, “ommaviy madaniyat” tahdidi oddiy ko‘ngilochar muammo emas, balki
falsafiy, psixologik va ijtimoiy masala sifatida jamiyat oldida turibdi. U yoshlarning tafakkurini
susaytiradi, milliy o‘zlikni zaiflashtiradi va jamiyatni iste’'molchilik ruhiga bo‘ysundiradi. Shu
bois, yoshlarning ma'naviy immunitetini mustahkamlash uchun milliy madaniyatni targ‘ib
qilish, ularni chuqur mazmunli san’at bilan tanishtirish va tanqidiy-estetik qarashni
shakllantirish bugungi kunning eng muhim vazifalaridan biridir.

Bizni tashvishga soladigan yana bir illat vandalizmning ham yoyilishi yoshlar
dunyoqarashi uchun haqiqiy tahdiddir. Vandalizm - bu shunchaki jismoniy mulkka zarar
yetkazish emas; u ijtimoiy munozaralarning, ma’naviy ajralishning va identitet krizis natijasida
yuzaga keladigan simptomdir. Falsafiy nuqtai nazardan garaganda, vandalizm ko‘pincha
jamiyatning legitimatsiyalashgan qadriyatlardan chetlanishi va shaxsiy ma'noni yo‘qotishi
bilan izohlanadi. Bu holatni tushuntirishda Emile Durkheimning «anomiya» tushunchasi
foydali: tez o‘zgarayotgan sharoitlarda an’anaviy me’yorlar zaiflashganda, insonlar
oriyentatsiyasiz qoladi va bu holat ijtimoiy tartibga tahdid soluvchi xatti-harakatlarga
(vandalizm kabi) olib keladi.

[jtimoiy ildizlar jihatidan, vandalizm ko‘pincha quyidagi omillar bilan bog'liq bo‘ladi:
igtisodiy noqulaylik va ishsizlik, oilaviy bo‘shliq yoki ota-ona e’tiborsizligi, maktab va mahalla
institutlarining zaifligi, yoshlar uchun musobaqa va maqgsadlar rostlanmaganligi. Shuningdek,
shahar muhitining anonimligi, nazorat mexanizmlarining yetishmasligi, va hokimiyatga
nisbatan norozilik kabi siyosiy omillar ham vandalist xatti-harakatlarni rag‘batlantiradi.
Zamonaviy urbanistik tadqiqotlar shuni ko‘rsatadiki, jamoaviy joylarda nazorat, ijtimoiy
investitsiyalar va ijtimoiy infrastrukturani kuchaytirish vandallikning darajasini pasaytiradi.

Psixologik mexanizmlar ham muhim: guruh identifikatsiyasi (ingroup/outgroup), «anonimlik
effekti» va guruh bosimi yoshlarni oddiy shaxsiy o‘tkazib yuborilishi mumkin bo‘lgan
qilmishlarga undaydi. Masalan, stadionlarda yoki musobaqgalarda yuzaga keladigan ommaviy
vandalizm ko‘pincha guruh o‘zini «himoya qilish», «shaxsi sharafni tiklash» kabi noto‘g‘ri
idealga boglangan natijadir. Zamonaviy ijtimoiy media va «viral» madaniyat esa bunday xatti-
harakatlarni ommalashtirib, ba’zan hatto mukofotlaydi (e’tibor, layklar). Vandalizmning
jamiyatga zararlari ko‘p qirrali. Dastlab, u moddiy zarar keltiradi - jamoat infratuzilmasini
ta’'mirlash uchun katta mablag’ talab etiladi. Ikkinchidan, u jamoatning xavfsizlik hissini
pasaytiradi: vandalizm ko‘p hollarda jinoyat va bezorilikning boshlang‘ich bosqichi sifatida
qaraladi, ya'ni bir hududdagi kichik bezoriliklar keyinchalik ko‘proq jiddiy jinoyatlarga qo‘shila
boshlaydi (taniqgli «tasma effekti» teoriyalari). Uchinchi jihat - ma’naviy zarar: tarixiy obidalar
yoki madaniy merosga zarar yetkazilganda, bu butun jamiyatning identitetiga zarba bo‘ladi.
Misol uchun, madaniy merosga qilingan hujumlar yoki diniy binolarga yetkazilgan zararlar
mahalliy hamjamiyatni chuqur ranjitadi va ijtimoiy nizo keltirib chiqaradi.

Buni oldini olish uchun siyosat va amaliyot doirasida bir qancha samarali choralar
mavjud. Urban dizayn va «crime prevention through environmental design» (CPTED)
prinsiplariga muvofiq shahar muhitini optimallashtirish, mahalliy jamoalar bilan faol ish olib
borish, yoshlar uchun ijobiy alternativalarni yaratish (sport, san’at studiyalari, ko‘ngillilik),
hamda restorativ adliya (restorative justice) amaliyotlarini joriy qilish - bularning barchasi
vandalizmga qarshi profilaktika mexanizmlari. Qattiq jazolar o‘rniga konservatsion, qayta
integratsiya yondashuvi ko‘proq natija beradi: misol uchun, graffitini san’atiy loyihaga
aylantirish, jamoaviy san’at platformalari orqali yoshlarni konstruktiv ifoda shakllariga
yo‘naltirish.

Axborot xurujlari - bugungi davrning eng murakkab va tez tarqaluvchi tahdidlaridan
biridir. Falsafiy nuqtai nazardan olganda, axborot ham ijtimoiy haqiqatni shakllantirish
unsuridir: ongimizdagi «haqiqiylik» tushunchasi ko‘pincha media orqali kodlanadi. Shu sababli
axborotning sifati va integriteti jamiyatning epistemik soglomligiga (bilish qobiliyatiga)
bevosita ta'sir ko‘rsatadi. Agar axborot makoni manipulyatsiyaga ochiq bo‘lsa, jamiyat oz
ijtimoiy qarorlarini noto‘g‘ri asosiy xulosalarga tayangan holda qabul giladi — bu esa siyosiy
barqarorlik, sog'liq va iqtisodiy qarorlar uchun jiddiy xavf tug'diradi. Axborot xurujlari bir
necha usullar orqali amalga oshiriladi: dezinformatsiya (yolg‘'on ma’lumot yaratish va
tarqatish), misinformatsiya (noto‘g‘'ri, ammo zarar niyatisiz tarqalgan ma’lumot), «deepfake»
va manipulyativ vizual kontent, bot tarmoqlari va troll fabrikalari, maqgsadli reklama va
mikrosegmentatsiya orqali emosional rezonans yaratish. Bu usullar psixologik mexanizmlar —
confirmation bias (o‘ziga yoqadigan ma’lumotni qabul qilish), affective framing (emotsional
ta’sir), social proof (ular barchasi buni qilmoqda, demak bu to‘g‘ri) — orqali faoliyat ko‘rsatadi.

Yoshlar ayniqsa zaif: ular online platformalarda juda faol, va ko‘pincha axborot
manbalarini tekshirish odatlariga ega emas. Platformalarning algoritmik logikasi ham «echo
chamber» va «filter bubble» hosil qilib, odamlarni o‘ziga o‘xshash axborot to‘plamiga
yopishtiradi. Natijada radikal va manipulyativ g‘oyalar tez tarqaladi: sogliq masalalarida
yolg‘on davolashlar, siyosiy sohada feyk xabarlar, irqiy yoki diniy to‘qnashuvlarni gizituvchi
materiallar — barchasi jamiyatda zo‘ravonlik va ijtimoiy polarizatsiyani kuchaytirishi mumkin.

Axborot xurujlarining real va keng qamrovli xavfi — bu jamiyatda ishonchning
pasayishi. Agar fugarolar rasmiy organlarga, media tarmogqlariga yoki axborot manbalariga

209



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

ishonishni yo‘qotsa, ular siyosiy ishtirokdan qochadi yoki ekstremal garorlarga yo‘nala
boshlaydi. Sogligni saqlash sohasida esa dezinformatsiya jamoat salomatligini bevosita xatarga
qo‘yadi (misol: vaksina garshiligi kampaniyalari epidemiyalarni kuchaytiradi). Bunga qarshi
samarali chora sifatida ko‘p darajali yondashuv talab etiladi. Ta’lim tizimida media
savodxonligini mustahkamlash, tanqidiy fikrlash ko'nikmalarini yoshligidan rivojlantirish eng
asosiy profilaktika chorasi hisoblanadi. Platformalarning ozi ham mas'ul — algoritmlar
shaffofligi, mexanizmlarining audit qilinishi, noto‘g'ri kontentni aniglash va cheklash (qattiq
qoidalar asosida), hamda fakt-cheking subyektlari bilan hamkorlik qilish zarur. Davlat va
fugarolik jamiyati hamkorligida tezkor javob (rapid response) guruhlari tashkil etilishi
mumkin: dezinformatsiyani aniqlash, tuzatish va keng auditoriyani xabardor qilish.
Demokratik jamiyatlarda ochiglik va mustaqil media mexanizmlari mustahkam bo‘lsa, axborot
xurujlariga garshi immunitet ham kuchliroq bo‘ladi. Aksincha, ijtimoiy ishonchi zaif,
korrupsiyaga moyil yoki tengsizlik yuqori bo‘lgan jamiyatlar uchun dezinformatsiya ko‘proq
samarali. Shu sababli axborot infrastrukturasi (mustagqil jurnalistika, media ta’limi, fuqarolik
monitoringi)ni mustahkamlash davlat siyosatining ajralmas qismi bo‘lishi kerak.

Xulosa. Yoshlarni yot g‘oyalardan himoya qilish nafaqat ta’lim tizimi, balki jamiyatning
barcha institutlari zimmasidagi umumiy vazifadir. Mafkuraviy immunitetni shakllantirish
milliy qadriyatlarga asoslangan ta’lim-tarbiya, soglom axborot siyosati, oilaviy va jamoaviy
tarbiya orqali amalga oshiriladi. Zero, ma’naviy jihatdan kuchli, tanqidiy fikrlash qobiliyatiga
ega, milliy g'oya va qadriyatlarga sodiq yoshlar jamiyatning eng ishonchli tayanchi hisoblanadi.
Globallashuv sharoitida milliy o‘zlikni asrab qolish, “ommaviy madaniyat’ning salbiy
oqibatlariga garshi turish va ma’naviy barkamol avlodni tarbiyalash mamlakat taraqqiyoti va
barqarorligining muhim kafolatidir.

